
pingzywan na mama’ mu Taru’

“nanu’ cyux su’ tryaxan! nhi’ hazi’.” cyux saku’ nya’ plawa’ mama’
mu Taru’. cyux rima’ smabu’ qqaya’ ru nniqun. cyux nya’ spanga’ sa
gh_yang qu gonyu. masuq saku’ mlukus Iga, t’aring sami mhkangi’ musa’
hlahuy la. ktan mu kayal ga memaw mqalux qu yulung cyux zik na rgyax
qasa. talagay helaw qu rapal ni mama’ Taru’. memaw si hos! hos! hos!
insuna’ na skutaw mu. ini’ maku’ shngay mlu qu rapal nya’. ini’ kbsyaq lga,
bas!bas!bas! nyux t’aring mqwalax, ru byang! byang! byang! matus msbisu
la. box! box! box! nyux n_gyut n_gyut hopa’ behuy uzi. yan cyux mgilis
kwara’ qghuniq gasa. memaw mslaq ru h_yuci’ kwara’ tuqi. kya saku’
minpira’ mth_yuci’ mtakuy squ tuqi. tehuk sami balay squ nyux t’twan na
ghuniq tgenu lga, galan nya’ ttucing ghuniq mama’ mu Taru’. ban! ban!
ban! cyux nya’ tcingun qghuniq tqenu ru tkuyun nya’ kwara’ qghuniq qasa.
cyux nya’ ini’ baqi qu kin’uy nya’, cyux si kintuki’ tmucing qghuniq na
tgenu qasa. suqun nya’ tmucing kwara’ lga, msbzinah sami mwah nagsal la.
tehuk gbyan lga, nyux rima’ phapuy ru Imhngaw gsya’ mkilux qu yata’ mu
Sabi’.

masuq sami mima’ hi’ ru maniq mami’ la. malah sami syaw na puniq

ru smuling sami syam cikay. nbwan nya’ qutux kopu’ ghzi Iga, t’aring

kmayal ke’ mama’ mu Taru’ la. yan nyux saku’ nya’ pqzywan gaga’ na
Tayal. sazing rehay lga, ’san ta’ ps’urux lozi kwara’ qghuniq tnakuy ta’
qasa. ryax qasa lga, t’aring hbku’ tqenu la. ana ga, in1’ ta si ttu’ yapit qu
sesyaw nya’ ga, musa’ suqun maniq qoli’ ru bhut kwara’ qu tqenu I’ay! ru
tehuk hopa’ tqenu lga,’san ta’ Imamu’ tgenu ru spanga’ ta’ musa’ tatak.
k yakan sa kansoki’ lozi. ryax nasa ga blequn ta’ smangi’ qu puniq syun ta’
ghutul ini” hngawi smangi’ si pksasan uzi qu puniq. skryun ta’ m’abi’ lga,
tklxun ta’ kwara’ tgenu la. mkzyay qu kinyakan ta tqenu Iga, g yagan
kwara’ lozi. suqun kwara’ zywaw qani Iga, mnaga’ plmukan muwah mbaziy
la. cyux kmayal loziy mama’ mu Taru’. mqelang tayal ga, in1’ ulu nniqun.
yan isu’ ga, wal su’ pgbaqun qu zzihung ywaw nqu ttqenu gani lga, babaw
nya’ ga lokah mqwas biru’. te blaq qnxan su’ babaw nya’.

zywaw qani ga, wayal hminas mpatul kawas la. syun maku’ balay
inlungan ke’ na mama’ mu Taru’. ru tryaxun maku’ pgzyuwan squ lelaqi’
maku’ uzi. yan pincbaq ke’ na sesyo’ mha,“kya qu mngilis musa’ gmhap ga,

nway hmwaw mqas kmluh.”

